
ᑖᓐᓇ ᐅᖃᓕᒫᒐᖅ ᐅᖃᓕᒫᖅᑕᐅᒋᐊᓕᒃ ᖁᑦᑎᓂᓕᓐᓄᑦ 4 ᓯᓚᕐᔪᐊᒥᐅᑦ ᒥᔅᓵᓄᑦ 
ᐃᓕᓐᓂᐊᑎᓪᓗᒋᑦ ᐊᓯᔾᔨᖅᑕᐅᓗᓂ. ᐊᓯᔾᔨᖅᑕᐅᓪᓗᓂ ᐃᓚᒋᔭᐅᔪᖅ ᑐᒦᑦ ᑭᖕᒍᓂᑦᑎᓐᓃᖖᒑᖅᑐᑦ 
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᓄᓇᓕᖕᓂ: ᐊᕙᑎᓕᕆᓂᖅ ᐃᓄᐃᑦ ᑕᐅᑐᒃᑕᖕᒐᒍᑦ 
ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑕᐅᕙᒃᑐᖅ. ᑭᖑᓕᕇᑦ ᓴᓇᔭᐅᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓄᑦ (QIA). ᑐᕌᒐᕆᔭᖓ ᐃᓕᓐᓂᐊᖅᑎᑦᑎᔪᒪᓪᓗᑎᒃ ᓄᓇᕗᒻᒥᐅᓂᒃ 
ᓇᓗᓇᐃᖅᑕᐅᓂᑯᓂᒃ ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᕐᓂᖏᑕ (QTC). QTC ᓇᓗᓇᐃᖅᓯᔪᑦ 
ᑎᑭᕌᑦ ᐱᓕᕆᔾᔪᓯᕕᓂᖏᓐᓂᒃ ᐊᒻᒪ ᐊᑐᐊᒐᕆᓯᒪᔭᖏᓐᓂᒃ ᑎᓕᐅᕆᔾᔪᑕᐅᓯᒪᔪᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᓄᖕᓄᑦ ᕿᑭᖅᑖᓗᖅᐸᓯᖕᒥᐅᓄᑦ ᐊᑯᓐᓂᖏᓐᓂ 1950 ᐊᒻᒪ 1975.

ᐊᐅᓪᓚᕐᓂᖅ ᐊᑐᖅᑕᐅᔪᖅ ᐃᓕᓐᓂᐊᖅᑎᑦᑎᔾᔪᑎ 3-ᒥᑦ: ᐊᐅᓪᓚᕐᓂᖅ ᒪᑭᒪᔪᓐᓇᕐᓂᕐᓗ. 
ᖁᑦᑎᓐᓂᓖᑦ 4-ᒥᑦ, ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᓅᓐᓂᕐᒥᒃ ᐅᑭᐅᖅᑕᖅᑐᒥ, ᐱᖃᓯᐅᑎᓪᓗᒍ 
ᐊᓯᐊᓄᑦ ᓅᑎᑕᐅᓂᑯᑦ.

ᐅᖃᓕᒫᒐᖅ ᐅᓇ ᐃᓕᓐᓂᐊᖅᑎᓂᒃ ᐃᓕᑦᑕᕆᐊᓕᖏᓐᓂᒃ ᐃᓕᑎᑦᑎᔪᓐᓇᖅᑐᖅ ᓄᓇᕗᒻᒥ 
ᐊᕙᑎᓕᕆᓂᕐᒥᒃ ᐃᓕᓐᓂᐊᕈᒻᒦᑦᑐᓂᒃ :

4.C.1: Activate prior knowledge about the movement of people within and to the 
North.
4.C.2: Demonstrate an understanding of migration and explore reasons people 
move to new places.
4.C.3: Explore Inuit way of life prior to the arrival of non-Inuit. Demonstrate 
an understanding of the transition that has occurred in the North since the 
arrival of non-Inuit.

ᐃᓚᖏᑦ ᐅᖃᐅᓯᐅᔪᑦ ᐱᔭᕐᓂᖖᒋᑐᐃᓐᓇᕆᐊᓖᑦ ᐅᖃᓕᒫᖅᑎᓄᑦ ᐃᓚᔮᖏᓐᓄᓪᓗ.

ᐅᖃᓕᒫᓚᐅᖅᑎᓐᓇᒍ ᐅᖃᓕᒫᒐᖅ ᐅᓇ ᐃᓕᓐᓂᐊᖅᑎᓄᑦ:
•	 ᓇᔪᒐᖃᖅᑎᓐᓂᐊᖅᐸᑎᑦ ᐊᑦᑕᕐᓇᖖᒋᑦᑐᒥᒃ ᐅᖃᓪᓚᐅᑎᖃᕈᓐᓇᑦᑎᐊᕐᓗᓯ ᓱᓕᔪᓂᒃ 

ᐃᖅᑲᖅᑐᐃᖖᒋᑦᑐᓂᒡᓗ.
•	 ᖃᐅᔨᓴᖅᑳᓚᐅᓗᒍ ᐊᓯᔾᔨᑕᐅᓪᓗᓂ ᐅᖃᓕᒫᒐᖅ ᐊᓯᖏᓪᓗ ᕿᑭᖅᑕᓂ ᓱᓕᔪᒥᒃ 

ᑭᓪᓕᓯᓂᐊᕐᓂ ᐃᓗᓕᖏᓐᓂᒃ ᐃᓕᓐᓂᐊᕈᑎᔅᓴᐅᓗᑎᒃ ᐊᑐᓕᕐᓗᒋᑦ.
•	 ᐱᓕᕆᖃᑎᒋᓗᒋᑦ ᐃᓄᐃᑦ ᑕᑎᒋᔭᒃᓴᑦ ᐃᑲᔪᖅᓱᕈᓐᓇᖅᑐᓪᓗ. ᖃᐅᔨᒋᐊᖅᐸᓪᓗᑎᑦ 

ᐅᖃᓪᓚᐅᔾᔨᔨᓄᑦ, ᐃᓐᓇᕐᓄᑦ, ᐊᒻᒪ ᓄᓇᓕᖕᓂ ᐱᔨᑦᑎᕋᖅᑎᓄᑦ ᐅᖃᐅᔾᔪᐃᔾᔪᑎᖏᓐᓂᒃ 
ᐊᔪᕆᖅᓲᔾᔨᔾᔪᑎᖏᓐᓂᒡᓗ ᖃᓄᖅ ᐃᓕᓐᓂᐊᖅᑎᑦ ᐱᔭᕆᐊᓕᖏᓐᓂᒃ 
ᐱᔭᕐᓂᖖᒋᑦᑐᓂᒡᓘᓐᓃᑦ ᐊᑐᕈᕕᑦ ᐃᓕᓴᐃᑎᓪᓗᑎᑦ.

ᐊᑖᓃᑦᑐᑦ ᑎᑎᕋᖅᓯᒪᕗᑦ ᐊᑐᕈᓐᓇᖅᑕᑎᑦ ᐃᑲᔫᑎᒃᓴᑦ
ᐃᓕᓐᓂᐊᖅᑎᖁᑎᕕᓪᓘᓐᓃᑦ:
•	 ᑭᒡᒐᖅᑐᖅᑏᑦ ᓄᑕᖅᑲᓂᒃ ᒪᒃᑯᒃᑐᓂᒡᓗ  

https://www.rcynu.ca | 1-855-449-8118 | ᓇᒡᒐᔾᔭᐅᒥᑦ–ᑕᓪᓕᕐᒥᕐᒧᑦ, 8:30 
ᐅᓪᓛᖅ.– 5:00 ᐅᓪᓗᖅ. ᑲᓇᖕᓇᕐᒥ ᓯᕿᖖᒍᔭᖅ; ᒪᑐᓯᒪᓲᖅ ᕿᑲᕐᓇᒃᑯᑦ

•	 ᓄᓇᕗᒻᒥ ᑲᒪᑦᓯᐊᖅᑐᑦ ᐅᖄᓚᕝᕕᒃᓴᖅ  
https://nunavuthelpline.ca | ᐅᖄᓚᐅᑎᕋᓛᒃᑯᑦ 1-867-979-3333 ᐅᕝᕙᓘᓐᓃᑦ 
1-800-265- 3333 | ᖃᓪᓗᓈᑎᑐᑦ 24-7; ᐅᐃᕖᑎᑐᑦ 24-7; ᐃᓄᒃᑎᑐᑦ ᖃᓪᓗᓈᑎᑐᓪᓗ 
ᐊᑐᐃᓐᓇᐅᒻᒥᔪᒃ

•	 Kids Help Phone  
ᐃᑭᐊᖅᑭᕕᒃᑰᕈᑎᖓ: kidshelpphone.ca | ᐅᖄᓚᐅᑎᕋᓛᒃᑯᑦ 1-800-668-6868 | 
CONNECT-ᒧᑦ ᓇᕿᑦᑕᕐᕕᒃᓴᖅ 686868 | ᖃᓪᓗᓈᑎᑐᑦ | 24-7

•	 9-8-8: Suicide Crisis Helpline   
https://988.ca/ | ᐅᖄᓚᒍᒪᒍᕕᑦ ᐅᕝᕙᓘᓐᓃᑦ ᓇᕿᑦᑕᕐᕕᒋᔪᒪᒍᕕᒋᑦ 988 | 
ᖃᓪᓗᓈᑎᑐᑦ ᐅᐃᕖᑎᑐᓪᓘᓐᓃᑦ | 24-7

•	 Hope for Wellness Helpline  
ᐃᑭᐊᖅᑭᕕᒃᑰᕈᑎᖓ: https://www.hopeforwellness.ca | ᐅᖄᓚᐅᑎᕋᓛᒃᑯᑦ 1-855-
242-3310 | ᐃᓚᖏᑦ ᖃᓪᓗᓈᑎᑑᖅᑐᑦ ᐃᓚᖏᑦ ᐃᓄᒃᑎᑑᖅᑐᑦ

•	 ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ  
https://inuusiq.com



ᒫᓇᓯ ᐊᕐᕌᒍᓕᒃ 9ᓂᒃ. ᓴᓂᕋᔭᒻᒥᐅᑕᐅᓪᓗᓂ ᐊᒪᐅᖓᓗ, ᐊᓈᓇᖓᓗ, 
ᐊᑖᑕᖓᓗ ᓇᔭᖓᓗ ᓕᐊ ᐃᓚᒋᓪᓗᓂᒋᑦ.
ᒫᓇᓯ ᖁᕕᐊᒋᔭᖃᖅᑐᓂ ᐱᖖᒍᐊᕆᐊᒃᓴᖅ ᒪᑭᒋᐊᖃᑦᑕᓄᑦ 
ᓈᓚᒋᐊᒃᓴᕐᓗ ᐅᓂᒃᑳᖅᑎᓪᓗᒍ ᐊᒪᐅᖓ. ᐱᖃᓐᓇᕆᔭᖓ ᓵᓚᒪᓐ 
ᐱᖃᑕᐅᕙᑦᑐᓂ.

ᐅᓪᓗᐃᑦ ᐃᓚᖓᓂ ᒫᓇᓯ, ᐊᒪᐅᖓᓗ ᓵᓚᒪᓪᓗ ᐱᖖᒍᐊᖅᑎᓪᓗᒋᑦ 
ᒪᑭᒋᐊᖃᑦᑕᒧᑦ ᐳᓛᕐᕕᒻᒥ.
“ᐅᓪᓗᕈᕐᒥᑕᕐᓇᖅᓯᓕᖅᑐᖅ,” ᓴᓚᒪᓐ ᐅᖃᖅᑐᓂ. 
“ᐊᖏᕐᕋᕆᐊᖃᓕᖅᑐᖓ, ᖃᐅᑉᐸᑦ ᑕᑯᓛᕆᕗᒍᑦ.”
ᓵᓚᒪᓐ ᐊᓂᒻᒪᑦ, ᒫᓇᓯ ᐊᒪᐅᖕᒐᓗ ᓂᖅᑎᐅᕐᕕᓕᐊᖅᑑᒃ ᓂᕆᔪᓄᑦ 
ᐃᓚᒌᓄᑦ.
“ᑐᓴᒐᒃᓴᖃᖅᐳᒍᑦ,” ᐊᓈᓇᖓ ᐅᖃᖅᑐᓂ. “ᐃᖅᑲᓇᐃᔮᖅᑖᓚᐅᕋᒪ 
ᒐᕙᒪᒃᑯᓐᓂ ᐃᖃᓗᓐᓂ. ᓅᓛᖅᑐᒍᑦ ᑕᖅᑭᐅᓂᐊᖅᑐᒥ ᐃᖃᓗᓐᓄᑦ. 
ᐃᓪᓗᖃᓛᖅᑐᒍᑦ. ᐊᑕᖏᕐᓗᓯ ᐃᓪᓗᕈᓯᖃᓛᓕᖅᑐᓯ ᐊᑐᓂ.” ᑕᑯᓴᖅᑐᓂ 
ᒫᓇᓯᒧᑦ ᓕᐊᒧᓪᓗ.

ᓕᐊ ᖁᖓᑦᑐᓂ. ᐃᓪᓗᕈᓯᖃᑎᖃᖖᒍᕋᒥ ᐊᓂᒥᓂᒃ.
ᒫᓇᓯ ᖁᐊᖅᓵᖅᑐᓂ. “ᕿᒪᒍᒪᖖᒋᑕᒃᑲ ᐱᖃᑎᒃᑲ. ᑭᓇᒥᓪᓕ 
ᐱᖖᒍᐊᖃᑎᖃᖃᑦᑕᕐᓂᐊᕋᒪ ᐃᖃᓗᖕᓂ? ᐊᒪᐅᕋᓕᑭᐊᖅ?” 
ᐅᖃᖅᑐᓂ ᒫᓇᓯ.
ᒫᓇᓯ ᕿᐊᓂᐅᓴᔫᔮᓕᖅᑐᖅ. ᐅᒃᐱᕈᓱᖖᒋᒻᒪᑦ ᕿᒪᓛᕋᒥᐅᒃ ᐊᒪᐅᓂ 
ᓴᓂᕋᔭᓪᓗ.

ᒫᓇᓯ ᐃᓪᓗᕈᓯᕐᒥᓄᑦ ᐅᓪᓚᒃᓯᔪᖅ. ᐊᒪᐅᖓ ᐃᓯᕋᔮᒃᑐᖅ. ᒫᓇᓯ 
ᓄᒫᓱᓗᐊᕐᒪᑦ ᓂᓪᓕᐅᑎᓇᓂᐅᒃ.
“ᖃᐅᔨᒪᔪᑎᑦ, ᒫᓇᓯ, ᐅᐊᑦᑎᐊᕈ ᐊᐅᓪᓚᕋᔪᒃᐸᔪᔪᒍᑦ,” ᐊᒪᐅᖓ 
ᐅᖃᖅᑐᓂ.
ᒫᓇᓯ ᑕᑯᓴᖅᑐᖅ ᐊᒪᐅᕐᒥᓄ ᐅᖃᓪᓚᒃᑎᓪᓗᒍ.
“ᐊᑯᓂ ᓇᔪᖅᐸᔪᖖᒋᑕᕗᑦ ᐅᐸᒃᓯᒪᔭᕗᑦ,” ᐊᒪᐅᖓ ᐅᖃᖅᑐᖅ. 
“ᐊᑯᓂ ᓇᔪᖅᐸᔪᖖᒋᑕᕗᑦ ᓂᕆᔭᒃᓴᖃᖖᒋᓗᐊᖅᐸᑦ. ᐊᓯᐊᓄᖔᖅ 
ᓅᑉᐸᔪᔪᒍᑦ ᐆᒪᔪᖅᑕᓕᖕᒧᑦ ᐃᖃᓗᓕᒻᒧᓪᓗ. ᐃᓛᓐᓂᒃᑯᑦ ᐃᓚᒌᓂᒃ 
ᐊᐅᓪᓚᖃᑎᖃᖅᐸᔪᔪᒍᑦ ᐱᖖᒍᐊᖃᑎᒃᓴᖃᖅᐸᒃᑐᖕᒐᓗ. ᐃᓛᓐᓂᒃᑯᑦ 
ᑲᑎᖖᒐᔪᓐᓃᖅᐸᔪᔪᒍᑦ ᐆᒪᔪᓂᒃ ᒪᓕᑦᑐᑕ.”

“ᓂᖏᐅᑦ ᓂᕕᐊᖅᓯᐊᖕᒍᑎᓪᓗᒍ, ᐃᒡᓗᓕᖕᒧᑦ ᓅᒋᐊᖃᓚᐅᖅᓯᒪᔪᒍᑦ,” 
ᐊᒪᐅᖓ ᐅᖃᖅᑐᖅ. “ᒐᕙᒪᒃᑯᑦ ᐃᓕᓐᓂᐊᕐᕕᓕᐅᓚᐅᖅᓯᒪᒻᒪᑕ 
ᑕᐃᑲᓂ ᐃᓕᓐᓂᐊᕆᐊᖁᔭᐅᓕᖅᑐᓂᓗ. ᐱᒡᒐᓇᓚᐅᖅᓯᒪᔪᖅ ᕿᒪᒃᑐᒋᑦ  
ᐃᓚᒌᑦ ᓄᓇᑐᖃᕗᑦ, ᑭᓯᐊᓂ ᑕᐃᒪᐃᖃᑕᐅᒋᐊᖃᓚᐅᖅᓯᒪᔪᒍᑦ. 
ᐊᕐᕌᒍᑦ ᐊᒥᓲᖏᑦᑐᑦ ᓴᓂᕋᔭᒻᒧᑦ ᓅᓚᐅᖅᓯᒪᔪᒍᑦ 
ᐃᖅᑲᓇᐃᔭᕈᓐᓇᕐᓂᐊᕋᒪ ᓄᓘᔮᖕᓂ. ᑕᐃᒫᑦᓴᐃᓐᓇᖅ ᒪᓕᒃᐸᓚᐅᕋᑦᑕ 
ᑐᒃᑐᓂᒃ ᐃᖅᑲᓇᐃᔮᓂᒃ ᒪᓕᒋᐊᖃᕐᒥᒐᑦᑕ.”
ᒫᓇᓯ ᐊᑲᐅᓂᖅᓴᐅᓕᖅᑐᖅ ᖃᐅᔨᒐᒥ ᓂᖏᐅᖓ ᐊᒪᐅᖓᓗ 
ᓅᒋᐊᖃᖃᑦᑕᕐᓂᕋᒥᒃᑕᐅᖅ. ᐃᒻᒪᖃ ᖃᓄᐃᒐᔭᖖᒋᑦᑐᖅ ᐃᒻᒥᓄᑦ, 
ᑕᐃᒪᐃᖃᑦᑕᖅᓯᒪᖕᒪᑕ. ᐊᒪᐅᓂ ᐃᕿᑦᑐᓂᐅᒃ ᐊᔅᓱᑲᓪᓚᒃ.

ᖃᐅᑎᓪᓗᒍ, ᓵᓚᒪᓐ ᒫᓇᓯᒃᑯᓅᖅᑐᖅ ᒫᓇᓯ ᐴᖅᑲᐃᑎᓪᓗᒍ 
ᓄᐊᑦᑎᓪᓗᓂᓗ ᑐᓂᔭᒃᓴᖕᒋᓐᓂᒃ.
“ᐊᓈᓇᒪ ᐅᖃᐅᑎᖅᑲᐅᒻᒫᖕᒐ ᐊᐅᓪᓛᓛᓕᕋᔅᓯᒎᖅ. ᓱᒻᒪ 
ᐅᖃᐅᑎᓐᓂᖖᒋᑉᐱᖖᒐ?” ᓵᓚᒪᓐ ᓂᖖᒐᐅᒪᕙᓕᑦᑎᓪᓗᓂ ᐅᖃᖅᑐᖅ.
ᒫᓇᓯ ᐊᓂᖅᓴᐅᒥᓪᓗᓂ ᐳᖖᒐᓕᖅᑐᓂᓗ ᐊᒡᒐᒥᓄᑦ. “ᒪᒥᐊᓇᖅ. 
ᐅᖃᐅᑎᓂᐊᓚᐅᕋᓗᐊᕆᒃᑭᑦ, ᑭᓯᐊᓂ ᐱᒡᒐᓇᓗᐊᓚᐅᕐᖓᑦ,” 
ᕿᐱᓗᒃᑐᓂ ᐅᖃᖅᑐᖅ. 
ᓵᓚᒪᓐᑕᐅᖅ ᐊᓂᖅᓴᐅᒥᓪᓗᓂ. “ᖃᐅᔨᒪᔪᖓ. 
ᓂᖖᒐᐅᒪᓪᓚᕆᖖᒋᑦᑐᖕᒐ. ᑭᓯᐊᓂ ᑭᖕᒍᓂᖃᓈᕕᒡᔪᐊᓛᕆᒃᑭᑦ.” 
ᐅᖃᖅᑐᖅ.

12 13



“ᐅᕙᖓᑦᑕᐅᖅ, ᑕᐃᒪᐃᓛᕐᒥᔪᖓ, “ ᒫᓇᓯ ᐅᖃᖅᑐᖅ. “ᐊᓈᓇᒐ 
ᐅᖃᖃᑎᖃᓚᐅᖅᑐᖅ ᐊᓈᓇᖕᓂᒃ, ᐅᖃᓚᐅᖅᑑᒃ ᖃᕋᓴᐅᔭᒃᑯᑦ 
ᑎᑎᕋᖃᑦᑕᐅᑎᔪᓐᓇᕋᔭᖅᑐᒍᒃ.”
“ᐱᐅᒐᔭᖅᑐᖅ ᑕᐃᒫᒃ. ᐅᖄᓚᖃᑦᑕᕈᓐᓇᕋᔭᕐᒥᔪᒍᖅᑲᐃ ᐃᓛᓐᓂᒃᑯᑦ,” 
ᓵᓚᒪᓐ ᐅᖃᖅᑐᖅ. 
“ᐊᔅᓱᑦ. ᐊᒪᐅᓐᓄᑦ ᐅᖄᓚᖃᑦᑕᕋᓱᓛᖅᑐᖕᒐ ᐱᓇᓱᐊᕈᓯᖅ 
ᐊᑕᐅᓯᐊᕐᓗᒍ. ᑕᐃᒪᐃᒍᓐᓇᓛᕐᒥᔪᒍᒃ,” ᒫᓇᓯ ᐅᖃᖅᑐᖅ.
ᐸᑎᖃᑦᑕᐅᑎᓪᓗᑎᒃ ᐊᖏᖃᑎᒌᑦᑐᑎᒃ.
ᐅᖃᓪᓚᖃᑎᒋᖃᑦᑕᕈᓐᓇᕐᓂᐊᖅᑕᒃᑲ ᐱᖃᑎᒃᑲ ᐃᓚᒃᑲᓗ, 
ᒫᓇᓯ ᐃᓱᒪᓪᓗᓂ. ᐊᒪᐅᕋ ᐊᐅᓪᓚᕋᒥ ᐃᓚᒌᑦ ᓄᓇᑐᖃᖓᓂᑦ, 
ᐅᖄᓚᔪᓐᓇᕐᓂᖖᒋᑦᑐᖅ ᑭᓇᑐᐃᓐᓇᕐᒧᑦ ᓄᓇᖓᓃᑦᑐᓂᒃ. 
ᓅᓐᓂᐊᕐᓂᕆᔭᕗᑦ ᖃᓄᐃᓗᐊᔾᔮᕙᓪᓚᐃᖖᒋᑦᑐᖅ.

ᓅᕝᕕᒃᓴᖕᒐ ᐱᓇᓱᐊᕈᓯᑐᐃᓐᓇᐅᓕᖅᑐᖅ. ᒫᓇᓯ 
ᐃᑉᐱᓐᓂᐊᓕᖅᑐᖅ ᓇᓗᓕᖅᓯᒪᓪᓗᓂ.
ᓇᒻᒥᓂᖅ ᐃᓪᓗᕈᓯᖃᓛᓕᕋᒥ ᖁᕕᐊᑦᑐᖅ ᐱᐅᒋᔭᒥᓂᒃ 
ᐊᑭᓐᓇᕐᒥᐅᑕᓂᒃ ᐋᖅᑭᓱᐃᓛᕋᒥ ᐱᖖᒍᐊᕈᑎᖕᒐᓃᖖᒑᖅᑐᓂᒃ. 
ᐊᖕᒋᓂᖅᓴᒻᒪᕆᐅᓪᓗᓂ ᐃᒡᓗᒃᓴᖓ ᐃᖃᓗᖕᓂ ᐃᓪᓗᒋᔭᖓᓂ 
ᓴᓂᕋᔭᒻᒥ. ᖁᕕᐊᓪᓚᕆᑦᑐᖅ ᓄᑖᒥᒃ ᐃᓪᓗᖃᓛᕐᖓᑕ ᑭᓯᐊᓂ 
ᖁᕕᐊᓐᓇᓂ ᕿᒪᓛᕋᒥᒋᑦ ᐊᒪᐅᖓ, ᐊᖏᕐᕋᖓᓗ ᐱᖃᑎᖏᓪᓗ 
ᓴᓂᕋᔭᒻᒥ.
ᒫᓇᓯ ᓇᒃᓴᓛᖅᑕᖏᓐᓂᒃ ᕿᒪᓛᖅᑕᖕᒋᓐᓂᓪᓗ ᖃᐅᔨᓇᓱᒃᑐᖅ. 
ᑐᓂᓛᕈᒪᓕᖅᑕᖕᒋᑦ ᓇᒃᓴᕈᓐᓇᖖᒋᑕᖕᒋᑦ ᓵᓚᒪᓐᒧᑦ, ᑎᓱᕋᐅᑎᓂ 
ᑐᒃᑲᕆᐊᓕᓂᓗ.

ᐊᐅᓪᓚᕐᕕᒃᓴᖕᒐ ᑎᑭᒻᒪᑦ. ᓵᓚᒪᓐ ᒫᓇᓯᓗ 
ᐱᖅᓯᖁᔨᓚᐅᖅᑑᒐᓗᐊᖅ ᐊᐅᓪᓚᕐᕕᒃᓴᖓ 
ᐅᖕᒐᕙᕆᐊᖅᑕᐅᓂᐊᕐᒪᑦ, ᑭᓯᐊᓂ ᑕᐃᒪᐃᓐᓇᓂ.
ᐊᒥᓱᑦ ᐃᓄᐃᑦ ᑕᕝᕙᐅᕗᑏᕆᐊᖅᑐᓚᐅᖅᑐᑦ ᖃᖓᑕᓲᒃᑯᕕᒻᒧᑦ 
ᒫᓇᓯᒧᑦ ᐃᓚᖕᒋᓐᓄᓪᓗ. ᒫᓇᓯᐅᑉ ᑎᒎᑎᔭᐃᓐᓇᕆᓪᓗᓂᒋᑦ.
ᓵᓚᒪᓐᑯᒃ ᐊᑎᓕᐅᖅᑐᐃᓐᓇᐅᓪᓗᑎᒃ ᑎᖅᑭᐊᓕᖏᓐᓄᑦ. 
ᐊᒪᐅᕇᒃ ᐃᕿᑦᑐᑎᒃ ᐊᔅᓱᑲᓪᓚᒃ.
“ᐃᖅᑲᐅᒪᓂᐊᖅᑯᑎᒃ ᐅᖃᕆᐊᖃᖅᑐᒍᒃ ‘ᑕᑯᓛᕆᕗᒍᑦ’ 
‘ᑕᒡᕙᐅᕗᑏᖕᒍᙱᑦᑐᖅ’. ᑕᑰᑎᒃᑲᓐᓂᕇᓛᕋᓐᓄᒃ.” ᐊᒪᐅᖓ 
ᐅᖃᖅᑐᖅ.
“ᑕᑯᓛᕆᕗᒍᒃ.” ᒫᓇᓯ ᐅᖃᖅᑐᖅ ᐃᑭᔭᖅᑐᓕᕋᒥ 
ᖃᖓᑕᓲᒧᑦ.
ᒫᓇᓯ ᐃᖅᑲᐅᒪᔪᖅ ᐊᒪᐅᖓ ᑕᕝᕙᐅᕗᑏᖃᑦᑕᖅᓯᒪᖕᒪᑦ 
ᐱᖃᑎᖏᓐᓄᑦ ᐃᓚᒌᑦ ᑐᒃᑐᓂᒃ ᒪᓕᒃᓴᓕᕋᐃᒻᒪᑕ. ᒫᓇᓯ 
ᐊᓂᖅᓴᐅᒥᓪᓗᓂ ᑕᑎᑐᔫᓇᓱᐊᖅᑐᖅ.

ᒫᓇᓯᐅᑉ ᐊᓈᓇᖓ ᓕᐊᓗ ᐃᓪᓚᑲᑕᒃᑑᒃ ᖁᕕᐊᒃᑕᒃᓯᒪᓪᓗᑎᒃ 
ᓂᐅᓪᓗᑎᓪᓗ ᖃᖓᑕᓲᒥᑦ ᐃᖃᓗᖕᓂ.
“ᑭᖑᓂᖃᓈᓕᕇᖅᑕᕋ ᓄᓇᕗᑦ,” ᒫᓇᓯᐅᑉ ᐊᑖᑕᖓ ᐅᖃᓗᒃᑐᓂ 
ᒫᓇᓯᒧᑦ. ᒪᑐᒪ ᓄᓇᖓ ᐃᓕᒋᐊᖃᕐᓂᐊᖅᑕᕗᑦ ᐊᓯᕙᓕᕋᐃᒍᓐᓄᒃ,” 
ᒫᓇᓯ ᖁᖓᑦᑐᖅ.
ᐃᖏᕐᕋᓪᓗᑎᒃ ᐊᖕᒋᕐᕋᖅᑖᖅᑲᐅᒥᓄᑦ, ᐊᒥᓱᓂᒃ ᐃᓄᓐᓂᒃ 
ᓂᐅᕕᕐᕕᓂᓪᓗ ᑕᑯᓪᓗᑎᒃ. ᐊᓪᓛᑦ ᐳᐃᔾᔪᕋᕐᕕᐅᑉ ᓴᓂᐊᒎᖅᑐᑦ! 
ᑭᓯᐊᓂ ᓱᓕ ᒫᓇᓯ ᓴᓂᕋᔭᖕᒥ ᑭᖑᓂᖃᓈᖅᓯᓪᓗᓂ. ᐊᒪᐅᒥᓄᑦ 
ᐅᖄᓚᑦᑕᐅᑎᒋᔪᖅ ᑎᑭᑐᐊᕋᒥᒃ ᐊᖏᕐᕋᖅᑖᖅᑲᐅᒥᓄᑦ.

ᒫᓇᓯ ᐊᒪᐅᕐᒥᓄᑦ ᐅᖄᓚᐃᓐᓇᖅᐸᒃᑐᖅ ᐱᓇᓱᐊᕈᓯᑕᒫᑦ 
ᐊᑐᕆᐅᖅᑕᒥᓂᒃ ᐅᓂᒃᑳᖅᑐᓂ. ᓱᖏᐅᑎᕙᓪᓕᐊᔪᖅ ᐃᓚᒌᑦ 
ᓱᒃᑲᐃᑦᑑᒐᓗᐊᒥ ᐊᖕᒋᕐᕋᖅᑖᖅᑲᐅᒥᓂᒃ.
ᐊᑖᑕᖓ ᐅᖃᓪᓚᖃᑎᖃᖅᐸᒃᑐᓂ ᐊᖑᓇᓱᑦᑎᓂᒃ ᐃᓪᓕᓃᑦ 
ᒥᒃᓵᓄᑦ. ᐃᓕᒋᐊᖃᕋᒥᒋᑦ ᓇᖅᓴᐃᑦ ᐃᓪᓕᓃᓪᓗ ᐃᖏᕐᕋᓗᓂ 
ᐊᒻᒧᖃᒃᑯᑦ ᐅᔭᕋᓪᓛᔪᓪᓗ. 
ᐅᓪᓗᐃᑦ ᐃᓚᖓᓂ ᒫᓇᓯᒃᑯᒃ ᐊᑖᑕᒌᒃ ᐊᐅᓪᓚᕐᓂᐊᕋᒥᒃ 
ᖃᒧᑎᖏᓐᓂᒃ ᐅᓯᓕᖅᓱᖅᑐᑎᒃ. ᐊᑭᐊᓅᖅᑐᑎᒃ ᒪᔪᐊᖅᑐᑎᓪᓗ 
ᖃᖅᑲᐅᑉ ᖄᖕᒐᓄᑦ. ᖃᖓᓄᑦ ᑎᑭᒃᑲᒥᒃ ᑭᒻᒥᕈᕐᒦᖖᒑᖅᑐᓂᒃ 
ᑲᑎᓯᓪᓗᑎᒃ.
ᒫᓇᓯ ᐃᓱᒪᑖᖅᐳᖅ. ᑎᑎᕋᓕᖅᑐᖅ ᓵᓚᒪᓐᒧᑦ, ᐊᒥᓱᑦ ᐃᓄᐃᑦ 
ᐃᖕᒋᕐᕋᕙᒃᑐᑦ ᓄᓇᓕᖕᓄᑦ ᐊᔾᔨᒌᖏᑦᑐᓄᑦ ᖃᒧᑕᐅᔭᒃᑯᑦ. 
ᒪᒃᑯᒃᓯᒃᑲᓐᓂᕈᒪ, ᐃᓕᓛᖅᑕᕋ ᐊᖅᑯᑎᖕᒐ ᓴᓂᕋᔭᖕᒧᑦ.
ᓵᓚᒪᓐ ᖁᕕᐊᑦᑖᓪᓚᒃᑐᓂᑦᑕᐅᖅ ᐃᓱᒪᒋᔭᖓᓄᑦ.

ᑕᖅᑮᑦ ᐊᒥᓲᖖᒋᑦᑐᑦ ᐊᓂᒍᖅᑎᓪᓗᒋᑦ, ᒫᓇᓯ ᓂᕆᐅᓇᖖᒋᑦᑐᒥᒃ 
ᑐᓴᖅᑐᖅ. ᓵᓚᒪᓐ ᐊᓈᓇᖓᓗ ᐃᖃᓗᓐᓅᓛᕐᖓᑎᒃ 
ᓗᑦᑖᓕᐊᕐᓗᑎᒃ. ᒫᓇᓯᒃᑯᓐᓂᑦ ᑐᔪᕐᒥᓛᖅᑐᑎᒃ.
ᒫᓇᓯ ᖁᕕᐊᓱᑦᑎᐊᖅᑐᓂ ᓵᓚᒪᓐᒥᑦ ᑕᑯᓇᒃᑎᑦᑎᑲᑕᒃᑐᖅ. 
ᓂᐅᕕᕐᕕᖕᒦᕋᐅᔭᖅᑐᑎᒃ, ᐳᐃᔾᔪᕋᕆᐊᖅᑐᑎᒃ ᐳᐃᔾᔪᕋᕕᒻᒧᑦ, 
ᓂᕆᔭᖅᑐᖅᑐᑎᓪᓗ ᓂᕆᕕᒻᒧᑦ.
ᓵᓚᒪᓐ ᖃᖕᒐᑕᓲᕆᓂᐊᖅᑕᖕᒐ ᓄᖅᑲᖅᑎᑕᐅᒻᒪᑦ ᐱᖅᓯᕐᓂᖕᒐᓄᑦ, 
ᖁᕕᐊᓱᒻᒪᕆᓕᖅᑐᑎᒃ. 
ᓯᓚᒧᑦ ᑕᐃᒪᐃᑎᑕᐅᒻᒪᑦ. ᓵᓚᒪᓐ ᓴᓂᕋᔭᒻᒧᑦ ᐅᑎᕆᐊᖃᓕᕐᒪᑦ. 
ᑕᕝᕙᐅᕗᑏᕐᓂᖕᒐ ᐊᔾᔨᒋᔫᔮᕐᓇᓂᐅᒃ. ᖃᐅᑕᒫᑦ 
ᑕᑯᖃᑦᑕᐅᑎᕙᖏᒃᑲᓗᐊᕋᒥᒃ ᐅᖃᓪᓚᖃᑎᒌᖕᒋᓐᓇᕋᒥᒃ 
ᖃᓂᒌᓐᓂᖅᓴᐅᓕᖅᑑᒃ. ᒫᓇᓯ ᖃᐅᔨᒪᓕᖅᑐᖅ ᓵᓚᒪᓐᑯᒃ 
ᐱᖃᓐᓇᕇᖕᒋᓐᓇᕐᓂᐊᖅᑑᒃ.

ᑕᖅᑭᖅ ᐊᑕᐅᓯᖅ ᐊᓂᒍᖅᑎᓪᓗᒍ, ᒫᓇᓯᐅᑉ ᐊᓈᓇᖓ 
ᓂᕆᐅᓇᖖᒋᑦᑐᖃᒃᑲᓐᓂᖅᐳᖅ.
“ᓴᓂᕋᔭᒻᒨᕈᓐᓇᓛᖅᑰᖅᑐᒍᑦ ᐃᓕᓐᓂᐊᕇᕈᑦᓯ.” ᐅᖃᖅᑐᖅ.
ᒫᓇᓯ ᖁᖓᑦᑐᓂ. ᑐᓴᖅᑐᒍ ᐊᑎᖓ ᓄᓇᑐᖃᖓᑕ 
ᓲᕐᓗ ᐃᕿᑕᐅᔫᔮᖅᑐᖅ ᓂᕈᒥᑦᑐᒧᑦ. ᐃᓱᒪᒋᓕᖅᑐᓂᐅᒃ 
ᐊᒪᐅᓂ ᓵᓚᒪᓐᓗ ᖃᖓᑕᓲᒃᑯᕕᒻᒥ ᓂᐅᕝᕕᐅᕆᐊᖅᑑᒃ. 
ᒪᑭᒋᐊᖃᑦᑕᓄᑦ ᐱᖖᒍᐊᒃᑲᓐᓂᕈᓐᓇᓛᓕᖅᑐᑦ!
ᒫᓇᓯ ᐃᓪᓗᕈᓯᖓᑕ ᐃᒐᓛᖓᓂ ᓇᖏᖅᑐᓂ 
ᐃᖃᓗᖕᓂ ᐃᑦᑐᐊᖅᓴᖅᑐᖅ. ᐃᓕᑉᐸᓪᓕᐊᓕᕋᒥᐅᒃ 
ᖃᓄᐃᒋᓗᐊᕈᓐᓃᖅᑐᓂᐅᒃ. ᖁᕕᐊᒋᓪᓗᓂᐅᒃ 
ᐃᓕᓐᓂᐊᕐᕕᒋᔭᓂ, ᐳᐃᔾᔪᕋᕆᐊᕆᐊᒃᓴᕐᓗ 
ᐊᓕᐊᓇᐃᒋᓪᓗᓂᐅᒃ ᕚᓕᕚᕆᐊᒃᓴᕐᓗ. ᐊᓪᓛᑦ ᓄᑖᒥᒃ 
ᐱᖃᑎᑖᖅᑐᓂ.

ᒫᓇᓯ ᐃᓱᒻᒥᕋᒥ. ᐊᒪᐅᕐᒥᓄᑦ ᐅᖄᓚᔪᖅ.
“ᖁᕕᐊᒋᔭᕋ ᐃᖃᓗᐃᑦ, ᑭᓯᐊᓂ ᓴᓂᕋᔭᒃ ᕿᖑᓂᖃᓈᖅᐸᑦᑕᕋ. 
ᐃᓕᓯᒪᓕᖅᑐᖓ ᐊᖏᕐᕋᖅᓯᒪᓪᓚᕆᒃᑑᔮᖅᐸᒃᑐᖓ ᓄᓇᒦᑦᑐᖓ, 
ᓇᒦᒃᑲᓗᐊᕈᒪᓘᓐᓃᑦ.” ᒫᓇᓯ ᐅᖃᖅᑐᖅ. “ᐃᓐᓇᐅᓂᖅᓴᐅᓕᕈᒪ 
ᐃᓕᓐᓂᐊᕈᒪᓛᖅᑕᕋ ᐊᕙᑎᕗᑦ. ᐆᒪᔪᕐᓂᐊᖅᑎᐅᓛᕋᒪ 
ᓴᓂᕋᔭᒻᒥ ᐊᓯᐊᓂᓘᓐᓃᑦ ᓄᓇᒥ. ᓄᓇᒥ ᐱᓕᕆᒍᓐᓇᖅᑐᖓ 
ᐃᑲᔪᖃᑦᑕᕐᓗᖕᒐᓗ ᐃᓅᖃᑎᓐᓂᒃ.”
“ᑕᒪᓐᓇ ᐸᕐᓇᒃᓯᒪᔭᐃᑦ ᖁᕕᐊᓇᖅᑐᖅ, ᒫᓇᓯ,” ᐊᒪᐅᖓ 
ᑭᐅᓪᓗᓂ. “ᐃᓕᑦᑎᐊᖅᐳᑎᑦ ᐊᐅᓪᓛᓚᐅᖅᑎᓪᓗᑎᑦ 
ᓄᓇᐅᑉ ᐊᓯᐊᓄᑦ. ᐃᓛᓐᓂᒃᑯᑦ ᐃᓂᓪᓚᒐᓱᐊᓲᖑᔪᖓ 
ᓄᓇᒥ ᓄᑖᒥ ᐊᑯᓂᑲᓪᓚᒃ, ᑭᓯᐊᓂ ᓄᓇᑐᐃᓐᓇᕐᒦᑦᑐᓂ 
ᐊᖕᒋᕐᕋᖅᓯᒪᔫᔮᕐᓇᖅᑐᖅ.”

“ᐃᕝᕕᑎᑑᕈᒪᔪᖓ ᖃᖓᑐᐃᓐᓇᖅ,” ᒫᓇᓯ ᐅᖃᖅᑐᖅ.
“ᐃᓕᓐᓂᑰᔪᖓ ᐊᖕᒐᔪᖅᑳᒃᑲᒃ ᐃᑦᑐᒃᑯᒃᑲᓗ 
ᑕᑯᓈᖃᑦᑕᖅᑐᒋᑦ. ᐃᕝᕕᑎᑐᑦ ᑕᐃᒪᐃᒃᑲᕕᑦ 
ᒫᓐᓇ,” ᐊᒪᐅᖓ ᐅᖃᖅᑐᖅ. “ᐃᓄᐃᑦ ᐊᑯᓂ 
ᐊᐅᓪᓚᖃᑦᑕᖅᓯᒪᓕᖅᑐᑦ ᓄᓇᒃᑯᑦ. ᖃᐅᔨᒪᔪᒍᑦ ᖃᓄᖅ 
ᓴᖖᒋᔫᔭᕆᐊᖃᕐᒪᖕᒑᑦᑕ ᐊᑐᐃᓐᓇᐅᓗᑕᓗ. ᐃᓅᒐᕕᑦ, 
ᐃᓗᓖᒃ. ᑖᓐᓇ ᓴᖖᒋᔫᓂᖅ ᐃᓕᓐᓃᑦᑐᖅᑕᐅᖅ. 
ᑕᑯᕙᓪᓕᐊᓛᕐᒥᔪᑎ ᐃᓕᑉᐸᓪᓕᐊᖕᒋᓐᓇᕐᓗᑎᓪᓗ. 
ᓯᓚᑐᔫᓕᕐᓗᑎᓪᓗ ᐊᒪᐅᖑᓗᑎᑦ.
ᒫᓇᓯ ᖁᕕᐊᓱᒃᑐᖅ. ᖃᐅᔨᒪᒐᒥ ᖃᓄᐃᔾᔮᖏᓐᓇᒥ 
ᓯᕗᓂᒃᓴᖓ ᐊᓯᔾᔨᕋᓗᐊᖅᑲᑦ ᓅᒃᑲᓐᓂᕆᐊᖃᓕᕋᓗᐊᖅᑲᑦ 
ᐊᒪᐅᕐᒥᑐᑦ.

ᐅᖃᖃᑎᒌᒍᑎᒃᓴᑦ ᐊᐱᖅᑯᑎᑦ
ᖃᓄᖅ ᐃᑉᐱᓐᓂᐊᓚᐅᖅᑲ ᒫᓇᓯ ᐃᖃᓗᓐᓄᑦ ᓅᓐᓂᐊᓕᕋᒥ?
ᒫᓇᓯᐅᑉ ᐊᒪᐅᖕᒐᑕ ᐅᖃᐅᓯᖕᒐ ᒪᓕᒃᑐᒍ,  ᖃᓄᐃᒻᒪᑦ 
ᐃᓄᐃᑦ ᓅᖃᑦᑕᓚᐅᖅᐸᑦ?
ᖃᓄᕐᓕ ᒫᓇᓯᒃᑯᒃ ᓵᓚᒪᓐᑯᒃ ᐱᖃᑎᒌᖏᓐᓇᕈᓐᓇᓚᐅᖅᑲᒃ, 
ᓄᓇᖅᑲᑎᒌᖖᒋᒃᑲᓗᐊᖅᑐᑎᒃ?
ᖃᓄᖅ ᒫᓇᓯ ᑕᑯᒃᓴᐅᑎᑦᑎᓚᐅᖅᑲ ᓴᖖᒋᔫᓂᕐᒥᓂᒃ ᐃᓚᒌᑦ 
ᓅᒻᒪᑕ ᐃᖃᓗᓐᓄᑦ?
ᖃᓄᖅ ᒫᓇᓯᐅᑉ ᓅᓚᐅᕐᓂᖕᒐ ᐃᖃᓗᓐᓄᑦ ᐊᔾᔨᖃᐸᓗᑉᐸ 
ᐃᓄᐃᑦ ᓅᖃᑦᑕᓚᐅᕐᓂᖕᒋᓐᓄᑦ ᐅᐊᑦᑎᐊᕈ?

1. 
2. 

3. 

4. 

5.

ᐅᖃᐅᓯᖅᑕᐃᑦ
ᐊᒪᐅᖅ: ᐊᒪᐅᖅ- ᓂᖏᐅᖅᐱᑦ ᐊᓈᓇᖓ ᐃᑦᑐᖅᐱᑦ  ᐊᑖᑕᖓ
ᐊᓈᓇ: mother 
ᐊᓂᒃ: brother 
ᐊᑖᑕ: father
ᕿᒻᒥᑦ: dogs
DEW Line: “ᐅᖓᓯᑦᑐᒦᑦᑐᖅ ᖃᐅᔨᒃᑲᐃᕕᒃ ᑐᐊᕕᓐᓇᖅᑐᒧᑦ.” 1950ᖏᓐᓂ 
ᑳᓇᑕᒥ ᒐᕙᒪᒃᑯᑦ ᒥᐊᓕᒐᒃᑯᓪᓗ ᓴᓇᓚᐅᖅᓯᒪᔪᑦ ᖃᐅᔨᓴᕈᑎᓂᒃ ᐃᓄᐃᑦ ᓄᓇᖏᓐᓂ 
ᖃᐅᔨᓴᐅᑎᐅᓪᓗᑎᒃ ᖃᖓᑕᓲᓂᒃ ᖄᖅᑕᔫᓂᓪᓗᓐᓃᑦ ᑎᑭᑉᐸᓪᓕᐊᔪᖃᒻᒪᖔᑦ. 
ᐃᓚᒌᑦ ᓄᓇᑐᖃᕗᑦ: ᓄᓇᒋᔭᐅᕙᓚᐅᖅᑐᑦ ᐅᐊᑦᑎᐊᕈ ᐃᓚᒌᓄᑦ
ᐃᓗᓕᖅ: great-grandchild 
ᓇᔭ: sister 
ᓂᖏᐅᖅ: grandmother 
ᓄᓇ: the land 
ᖃᒧᑏᒃ: sled 
ᓯᓚ: weather 
ᑕᕝᕙᐅᕗᑎᑦ: “long time goodbye”
ᑕᑯᓛᕆᕗᒍᑦ: “I will see you again”
ᐆᒪᔪᕐᓂᐊᖅᑎ: a person who helps look after animals and the 
environment



9-ᓂᒃ ᐊᕐᕌᒍᓕᒃ ᒫᓇᓯ ᖁᕕᐊᒋᔭᖃᖅᑐᖅ ᓴᓂᕋᔭᖕᒥᐅᑕᐅᓂᕐᒥᓂᒃ 
ᐱᖃᓐᓇᕆᔭᖃᖅᑐᓂᒃ ᐃᓚᖃᖅᑐᓂᓗ. ᑭᓯᐊᓂ ᑕᒪᓐᓇ ᐊᓯᔾᔨᓚᐅᖅᑐᖅ ᐊᓈᓇᖕᒐ 
ᓄᑖᒥ ᐃᖅᑲᓇᐃᔮᖅᑖᖅᑎᓪᓗᒍ ᐃᖃᓗᖕᓂ. ᒫᓇᓯ ᐊᐅᓪᓚᕈᒪᑦᑎᐊᖅᑰᔨᖖᒋᓚᖅ 
ᓄᓇᒥᓂᑦ. ᓱᖏᐅᑎᔪᓐᓇᕐᓂᐊᖅᐸᖃᐃ ᓄᓇᓕᐸᐅᔭᒦᒋᐊᒃᓴᒥ?


